
TO‘QIMACHILIK SANOAT 
KORXONALARIDA MARKETING 

STRATEGIYASI

Tillyaxodjayev Azizxon Aloxonovich
Iqtisodiyot fanlari bo‘yicha falsafa doktori (PhD)

Annotatsiya: Ushbu maqolada to‘qimachilik sanoat korxonalarini rivojlantirishda xorijiy mamlakatlarning ilg‘or tajribalari 
va foydalanilgan marketing strategiyalari o‘rganilgan, shuningdek, tadqiqotlar natijasida mamlakat sanoat tarmog‘ini rivoj-
lantirish bo‘yichatavsiyalar berilgan.

Kalit so‘zlar: To‘qimachilik sanoati, innovatsion marketing, tez moda, merchandayzer, arzon narx strategiyasi.
Abstract: Thisarticle examines the best practices of foreign countries in the development of textile enterprises and mar-
keting strategies used, as well as provides recommendations for the development of the country’s industrial sector as a 
result of research.

Key words: Textile industry, innovative marketing, fast fashion, merchandiser, low price strategy.
Аннотация: В данной статье рассматривается передовой опыт зарубежных стран в области развития текстильных 
предприятий и используемые маркетинговые стратегии, а также даются рекомендации по развитию промышлен-
ного сектора страны врезультате исследования.

Ключевые слова: Текстильная промышленность, инновационный маркетинг, быстрая мода, мерчандайзер, стра-
тегия низких цен.

K I R I S H
Jahon to‘qimachilik sanoatining o‘sishi dunyodagi eng yirik to‘qimachilik mahsulotlari ishlab chiqaruvchi 

mamlakatlar va to‘qimachilik eksportchilari hisobiga shakllanmoqda, bu mamlakatlar, asosan, paxta, ip, tola 
va boshqa tayyor mahsulotlar yoki kiyim-kechak kabi materiallarni ishlab chiqarish va sotish bilan shug‘ulla-
nadi. Xitoy dunyodagi eng yirik to‘qimachilik ishlab chiqaruvchilari va eksportchilari bo‘lib qolsa-da, Yevropa 
Ittifoqi, Hindiston va AQSH kabi boshqa yirik to‘qimachilik bozorlari ham so‘nggi bir necha yil ichida yillik o‘sish 
sur’atlarini namoyish etmoqda. Jahon to‘qimachilik sanoati dunyodagi moda bozori bilan mutanosib ravishda 
tez o‘zgaruvchan bo‘lishi bilan, to‘qimachilik mahsulotlari ishlab chiqaruvchi va eksport qiluvchi mamlakatlar 
iqtisodiyotida yanada rivojlanish imkoniyatlari mavjud. Qo‘shma Shtatlar paxta xom-ashyosining yetakchi ishlab 
chiqaruvchisi va eksportchisi, shu bilan birga, to‘qimachilik mahsulotlari va kiyim-kechaklarning eng yaxshi 
importchisi hisoblanadi. Yevropa Ittifoqining to‘qimachilik sanoati Germaniya, Ispaniya, Fransiya, Italiya va Por-
tugaliyani o‘z ichiga oladi va jahon to‘qimachilik sanoatining 1/5 qismidan ko‘prog‘ini tashkil qiladi.Hindiston 
ham dunyodagi eng yirik to‘qimachilik ishlab chiqaruvchi mamlakatlar va eng yirik to‘qimachilik eksportchi-
laridan biridir. Yiliga 30 milliard AQSH dollaridan ortiq eksport qiymatiga ega. Hindiston dunyodagi umumiy 
to‘qimachilik ishlab chiqarishining 6,9 % dan ortig‘iga ega va uning to‘qimachilik sanoati taxminan 150 milliard 
AQSH dollariga teng. O‘zbekiston Respublikasida to‘qimachilik mahsulotlari ishlab chiqarishhajmi 2021-yilda 
2 927,2 mln AQSH dollarini tashkil etib, umumiy eksportning 17,6 % ini tashkil etgan. Yangi O‘zbekistonning 
taraqqiyot strategiyasida Respublikaning eksport salohiyatini oshirish orqali 2026-yilda Respublika eksport 
hajmlarini 30 milliard AQSH dollariga yetkazish belgilandi. Bu islohotlarni amalga oshirishda quyidagilarasosiy 
yo‘nalishlar hisoblanadi:

Mavjud imkoniyatlarni to‘liq ishga solgan holda mahalliy sanoat tarmoqlari eksport salohiyatini yanada 
rivoj lantirish; tashqi bozor va xalqaro talablarga javob beradigan standartlarni joriy etish va mashhur brendlarni 
jalb qilish; eksport tarkibida tayyor va yarim tayyor mahsulotlar hajmini 3,3 baravar ko‘paytirib, Yevropa davlat-
lariga GSP+ tizimi doirasida tayyor mahsulotlar eksportini kengaytirish va boshqalar. Fikrimizcha, belgilangan 
yo‘nalishlarni amalga oshirishda rivojlangan xorijiy davlatlarning tajribasini o‘rganib, ularni mamlakat iqtisodi-
yotini rivojlantirishda qo‘llash maqsadga muvofiq. Chunki, rivojlangan mamlakatlardagi jadal sanoatlashtirish 

va rivojlanayotgan texnologiyalarto‘qimachilik sanoatida yuqori samarali mato ishlab chiqarishga va yuqori 
daromad olishga imkoniyat yaratadi.

A D A B I Y O T L A R  T A H L I L I
To‘qimachilik sanoati eng qadimgi ishlab chiqarish tarmoqlaridan hisoblanadi. Shuningdek, R.K. Mohideen 

va boshqalar (2016) ta’kidlashicha, ushbu tarmoq agrosanoat sifatida ham tanilgan, chunki to‘qimachilik mah-
sulotlari ishlab chiqarish uchun zarur bo‘lgan hom-ashyoni asosan qishloq xo‘jaligi sohasi yetishtirib beradi. 
Dunyo bo‘ylab to‘qimachilik va tikuvchilik biznesiga bir qancha omillar ta’sir ko‘rsatmoqda. J. Mosesva bosh-
qalar (2006) to‘qimachilik sanoatining jadal rivojlanishi mamlakatni iqtisodiy farovonlikka olib kelishiga qara-
masdan, lekin ayni paytda atrof-muhitning ifloslanishiga ham sababchi bo‘lmoqda. Olovli chiqindilar, tolali chang 
va ishlab chiqarish shovqini va suvning ifloslanishi atmosferaga xavf tug‘dirmoqda, deb hisoblaydi. Biselli M 
(2009) ma’lumotlariga ko‘ra, to‘qimachilik sanoati qachon paydo bo‘lganligini aniqlash juda qiyin. Arxeologik 
topilmalar shuni ko‘rsatadiki, birinchi kiyim jun yoki teridan ishlab chiqarilgan. To‘qimachilik birinchi marta 
qo‘llanilganhududlarga Misr, Hindiston, Turkiya va Xitoy kiradi. S. Cruz-Ros, D. Garzon (2017) marketingni 
ushbu tarmoq sohasida innovatsion raqobatdosh ustunlikning muhim manbai sifatida aniqlaydi. J. Murray va 
boshqalar (2011) ta’kidlashicha, marketing innovatsiyasi firmalarga yangi va tabaqalashtirilgan mahsulotlarni, 
raqobatchilarga taqlid qilish qiyin bo‘lgan kuchli brend imidjini yaratishga imkon beradi. Leonidou (2002) ta’kid-
lashicha, firmalar o‘z ichki va tashqi omillarning o‘zaro ta’siri natijasida eksport maqsadlarini amalga oshirishi 
uchun yangi eksport-marketing strategiyalaridan foydalanishini ko‘rsatadi.Gupta va boshqalar (2016) brend 
imidji bilan bog‘liq marketingninginnovatsion uslublarifirmaningraqobatbardoshligiga hissa qo‘shishini aniqlaydi. 
Yuqoridagi fikrlardan xulosa qilish mumkinki, O‘zbekiston tashqi iqtisodiy faoliyatini rivojlantirishda to‘qimachilik 
mahsulotlari ishlab chiqarish sohasini yanada takomillashtirish, shuningdek, rivojlangan davlatlarning marke-
ting strategiyalarini mamlakat yengil sanoat tarmog‘ida qo‘llash lozim.

T A D Q I Q O T  M E T O D O L O G I YA S I
Mazkur tadqiqotishida to‘qimachilik korxonalarini rivojlantirish bo‘yicha xorijiy tajribalarni o‘rganishga 

qaratilgan tahlil va sintez, shuningdek qiyosiy va statistik hamda induksiya usullaridan foydalanildi.

T A H L I L  V A  N A T I J A L A R
Bugungi kunda O‘zbekiston Respublikasida 522 turdagi to‘qimachilik mahsulotlari dunyoning 65 ta dav-

latiga eksport qilinadi. 2021 yilda2 927,2 mln. AQSH dollarlik to‘qimachilik mahsulotlari eksporti amalga oshi-
rilib, umumiy eksportning 17,6% ni tashkil etgan va o‘tgan yilga nisbatan 52,3 % ga o‘sgan. To‘qimachilik 
mahsulotlari tarkibida paxtadan yigirilgan ip (55,1%), tayyor trikotaj va tikuvchilik kiyimlari (22,0%) jami eksport-
ning dinamikasida eng katta ulushga ega hisoblanadi. Bundan tashqari, naqshli mato, paxtadan gazlamalar, 
ipak va ipak mahsulotlari, paxta mahsulotlari, gilamlar va boshqa to‘qimachilik mahsulotlari Rossiya Federatsi-
yasi, Xitoy, Turkiya, Qirg‘iz Respublikasi, Polsha, Pokiston, Italiya, Belarusiya va boshqa bir qator davlatlarga 
eksport qilinadi.

1-jadval: Davlatlar kesimida to‘qimachilik mahsulotlari eksporti dinamikasi (mln. AQSH dollari)
Davlatlar 2021-yil 2022-yil 2023-yil

Rossiya Federatsiyasiga 592,3 655,5 910,7
XXRga 437,6 438,2 636,3
Turkiyaga 196,7 206,1 461,1
Qirg‘iz Respublikasiga 96,6 283,9 401,1
Polshaga 25,3 43,4 65,6
Pokistonga 10,4 16,5 59,2
Ukrainaga 29,5 33,1 51,6
Qozog‘iztonga 39,7 42,3 48,6
Eronga 55,2 26,4 46,3
Italiyaga 11,4 10,1 32,8
Misrga 12,1 18,2 30,2
Belarusga 24,1 17,2 23,4
Boshqa davlatlarga 96 131,6 160,1

Jadval ma’lumotlaridan ko‘rinib turibdiki, to‘qimachilik mahsulotlari eksporti eng katta ulushi Rossiya Fede-
ratsiyasi (31,1 %), Xitoy Xalq Respublikasi (21,7 %), Turkiya (15,8 % ) va Qirg‘iz Respublikasi (13,7 %) davlat-
lari hissasiga to‘g‘ri keladi.

Xitoy to‘qimachilik va tikuv-trikotaj sanoati mahsulotlarni ishlab chiqarishda va sotuv tizimini tashkil qilishda 
“tez moda” (Fast fashion) sotuv rejimidan foydalaniladi. Tez moda XX asrning oxirida Yevropada paydo bo‘lgan 
tushuncha bo‘lib, bu katta brendlarning dizayniga taqlid qilib modani tezda egallab oladigan so‘ngra trendga 
mos keladigan, tezda yangilanadigan kiyim uslublarini taqdim etadigan va iste’molchilarga arzonroq narxda 
taklif qiladigan kiyim sotish rejimidir. Ushbu sotuv rejimini amalga oshirishda an’anaviy marketing miksning “4P” 
nazariyasiga asoslangan “4C” modelidan foydalaniladi. 4C nazariyasiamerikalik marketing mutaxassisi pro-
fessor R.F.Lauterborn tomonidan 1990-yilda ilgari surilgan. Iste’molchilar talabiga binoan u marketing miksning 
to‘rtta asosiy elementini qayta aniqladi: mijoz (Customer), narx (Cost), qulaylik (Convinience) va aloqa (Com-
munication). Nazariya shuni ko‘rsatadiki mijozlar talabini va ehtiyojini qondirishniyaxshilash, so‘ngra mijozlarni 
sotib olish xarajatlarini kamaytirish, xaridorlarga imkon qadar sotib olish jarayonida qulaylik yaratish va mijozlar 
bilan muloqat qilisheng ustuvor vazifalardir.

1-rasm: 4S nazariyasi asosida marketing strategiyasining tahlili

Ma’lumotlarga ko‘ra, ZARA Ispaniyada birinchi raqamli kiyim brendi va dunyodagi eng yaxshi uchlikdir. 
ZARA dizayni trendga mos keladi, ammo bu moda yirik brendlar narxi bilan solishtirganda juda past. Zaraning 4C 
marketing strategiyasining nazariyasi Zaraning muvaffaqiyati sabablarini umumlashtirdi va Xitoy kiyim kechak 

korxonalari uchun foydali takliflarni ilgari surgan. Mijozlar ehtiyojini qondirish (Customer). ZARA to‘qimachilik 
korxonasi maqsadli mijozlarning moda tendensiyalariga intilishini qondirish uchun kiyim dizaynida xalqaro 
brendlar dizayniga taqlid qilishni tanlaydi. Shu bilan birga, mijozlarning savdo ma’lumotlariga ko‘ra iste’mol-
chilarning fikr-mulohazalarini afzal bilib keyin mahsulot ishlab chiqarish yoki uni yaxshilash yo‘lini afzal biladi. 
Narxni pasaytirish (Cost). ZARA dizayni moda tendensiyalarining keskin va noyob talqinidan kelib chiqadi. 
Uning dizayni to‘liq o‘ziga xoslikka asoslanmagan ammo to‘liq nusxa ham ko‘chirilmagan. Ushbu turdagi diver-
sifikatsiya eng so‘nggi moda elementlarini o‘zlashtiradi. ZARA mahsulot dizayni, ishlab chiqarish xarajatla-
rini va logistika, transport xarajatlarini kamaytirish orqali tovar narxini pasaytirishga erishganini ma’lum qilgan. 
Mijozlar uchun qulaylik (Convinience). ZARA do‘konlari iste’molchilarning xarid qilish qulayligiga asoslangan. 
Do‘kon va magazinlar ZARAning asosiy savdo kanallari bo‘lishiga qaramay, onlayn xaridlarning ko‘payishi 
bilan ZARA ham onlayn kanallarni rivojlantiradi. ZARA iste’molchilar uchun eng so‘nggi moda tarzini ko‘rsatish 
uchun tarmoq platformasidan foydalanadi. Yaxshi muloqot qilish (Communication). ZARA do‘konlaridagi savdo 
xodimlari juda do‘stona va yuqori malakaga ega. ZARA mijozlar ehtiyojlarini qondiradigan mahsulotlarni ishlab 
chiqarish uchun telefon qo‘ng‘iroqlari va elektron pochta orqali mijozlarning fikr mulohazalarini to‘playdi hamda 
mahsulotlarni bozor o‘zgarishlariga tezda javob berishga imkon beradi.

X U L O S A  V A  T A K L I F L A R
So‘nggi yillarda ko‘plab boshqa rivojlanayotgan mamlakatlar ham to‘qimachilik sanoatida ulkan o‘sishga 

erishmoqdalar, chunki ularning to‘qimachilik yoki tikuvchilik sanoatiga sarmoyalari ko‘paymoqda. Pokiston, 
Indoneziya, Tailand va Shri-Lanka, shuningdek, bir qator Janubiy Amerika mamlakatlari ham so‘ngi yillarda 
to‘qimachilik mahsulotlarining sezilarli darajada o‘sishiga erishdilar. Juda o‘zgaruvchan muhit va asosan glo-
ballashuvning kuchayishi natijasida yuzaga kelgan kuchli raqobat bilan ajralib turadigan bugungi to‘qimachilik 
bozori iqtisodiyotida korxonalar uchun uzoq muddatli muvaffaqiyatni saqlab qolish tobora qiyinlashmoqda. 
Oddiy xarajatlarni saqlab qolish kabi usullardan foydalanish o‘z ahamiyatini yo‘qotmoqda. Shuning uchun 
sanoat bozorida marketingning innovatsion uslublarini ishlab chiqish, xususan, sotish tizimini takomillashti-
rish, xorijiy rivojlangan kompaniyalar qo‘llaydigan 4S nazariyasini mamlakat to‘qimachilik korxonalari faoliyatida 
qo‘llash, brend imidjini yaratish kabi xusisiyatlarni inobatga olish lozim. Rivojlangan mamlakatlarning tajribasi 
shuni ko‘rsatadiki, brend har bir firmaning strategik manbai hisoblanadi. Brendga ega bo‘lish, uni qanday 
saqlashni va yaxshi boshqarishni bilish bozorda muvaffaqiyatga erishishning kalitiga-raqobatbardosh ustunlik 
manbaiga aylanmoqda.

